
















DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Juan Carlos López Seijas, secretario en funcións do  Xurado Provincial de Montes Veciñais en Man

Común de Lugo,                                  

CERTIFICO:

Que  na  sesión  celebrada  polo  xurado  provincial  o  día  14  de  xuño  de  2018,  figura  

o seguinte acordo: 

Monte  DE  XESTOSO  (expediente  3/84),  pertencente  aos  veciños  do  lugar  de
XESTOSO, da parroquia de FONTANEIRA, do concello de BALEIRA, clasificado polo
Xurado con data 27 de maio de 1985. Como consecuencia da entrada en vigor da Lei
7/2012  de  montes  de  Galicia,  e  coa  finalidade  de  levar  a  cabo  o  establecido  na
Disposición transitoria décimo terceira, con respecto á revisión de esbozos de montes
veciñais en man común, o Xurado, na reunión celebrada o 17 de setembro de 2012,
acordou  solicitar  do  Servizo  de  Montes  a  realización  de  propostas  de  revisión  e
elaboración de cartografías actualizadas dos montes veciñais da provincia susceptibles
de tal adecuación. Con data 2 de outubro de 2017, tivo entrada escrito presentado por
Alberto Pin Álvarez como representante da comunidade, no que solicita que se proceda á
revisión do esbozo conforme á documentación que adxunta. Con data 4 de maio de
2018, o Servizo de Montes, elabora unha proposta de novo esbozo (nº 68/17) para o
monte ao constatar un solapamento con zonas de concentración parcelaria e tendo en
conta a revisión con propiedades particulares proposta pola comunidade, estimando a
existencia dun incremento substancial da superficie do monte. Tendo en conta o anterior,
o monte DE XESTOSO queda cunha superficie de 380,434 hectáreas, de conformidade
coa nova cartografía.  Examinada a devandita proposta,  o Xurado, por unanimidade,
ACORDA aceptala e proceder á oportuna incorporación do esbozo ao expediente, e
constancia a nivel do Rexistro de Montes Veciñais en Man Común, de conformidade co
dito.

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

https://sede.xunta.gal/cve?idcve=cbkAyS6cD5

DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Lucía Belver Quiroga, secretaria do Xurado Provincial de Montes Veciñais en Man Común de Lugo,

CERTIFICO:

Que  na  sesión  celebrada  polo  xurado  provincial  o  día  29  de  outubro  de  2019,  figura  

o seguinte acordo: 

Monte de Xestoso (expediente 3/84), pertencente aos veciños do lugar de Xestoso, da

parroquia  de  Fontaneira,  no termo municipal  de  Baleira,  e  monte  Bidueira,  Trombeal,

Trabazas, Ribado e Valín (expediente 72/77), pertencente aos veciños do lugar de Vilachá,

da parroquia de Pedrafita de Camporredondo no termo municipal de Baralla. O 09.07.2019,

ten  entrada  escrito  dos  representantes  destas  comunidades achegando un acordo  de

deslindamento de avinza practicado entre elas, en canto ás liñas divisorias que separan os

dous montes, aprobado mediante acto conciliatorio que tivo lugar perante o Xulgado de

Paz de Baleira; xuntan acta do deslindamento, planos topográficos, acta de conciliación

levantada  no  Xulgado  e  certificacións  de  aprobación  por  parte  das  comunidades

implicadas. Dado traslado do devandito deslindamento ao Servizo de Montes, o 19.09.2019

emite un informe (núm. 52/19), no que se especifican as modificacións de superficie que se

producen como consecuencia da avinza, nos termos que se describen no dito informe. O

monte  de  Xestoso  queda cunha superficie  de  365,67  hectáreas,  e  o  monte Bidueira,

Trombeal, Trabazas, Ribado e Valín,  cunha superficie de 349 hectáreas. Examinada a

documentación presentada, o xurado, por unanimidade, acorda aprobar o deslindamento

por avinza practicado, e proceder ás oportunas modificacións nos expedientes respectivos.

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Lucía Belver Quiroga, secretaria do Xurado Provincial de Montes Veciñais en Man Común de Lugo,

CERTIFICO:

Que  na  sesión  celebrada  polo  xurado  provincial  o  día 11  de  xaneiro  de  2021, figura  

o seguinte acordo: 

Monte de Xestoso (exp. 3/84), pertencente aos veciños de Xestoso, na parroquia de Fontaneira, e
monte de Quintá e Queirogal (exp. 79/83), pertencente aos veciños de Quintá e Queirogal, na
parroquia de Pousada, ambos no  concello de Baleira.

O 1.10.2019 foi presentada unha solicitude, asinada pola presidente da comunidade de Xestoso,
de aprobación do acordo de deslindamento levado a cabo por avinza entre as ditas comunidades ,
en canto a liña divisoria que separan os seus montes. Aporta acta de deslindamento, planos
topográficos, acta de conciliación ante o Xulgado de Paz de Baleira certificacións de aprobación
por parte das comunidades implicadas.

O  19.11.2020  o  Servizo  de  Montes  emite  un  informe  (2019_68)  no  que  se  especifican  as
modificacións que se producen como consecuencia do deslindamento acordado. O MVMC Xestoso
pasa a ter unha superficie de 350 hectáreas; e o MVMC Quintá e Queirogal de 87,66 hectáreas.  

Examinada  a  documentación  presentada,  o  xurado,  por  unanimidade,  ACORDA  aprobar  o
deslindamento  practicado  por  avinza  e  proceder  ás  oportunas  modificacións  nos  respectivos
expedientes. 

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

